
 রাধিকা কখন পূর্ব্বে দেখিনি শ্মশান।

একদা নিশিথে হেরি গঙ্গার সৈকতে

প্রজ্জ্বলিত চিতানল,সুধাইল ধীরে,

চাহি দেবব্রত প্রতি, তাহার কারণ।

দেবব্রত বলিলেন বুঝায়ে সকল।

মরণ কাহাকে বলে,আর স্থূলদেহ,

জীবাত্মা,সংসার,আর জন্ম জন্মান্তর,

বিষয় লইয়া কত প্রাঞ্জল ভাষায়

কহিলেন তা’রে। জীবনের কর্ম্মফল,

কেমনে সূচিত করে জীবাত্মার গতি,

মানব বাসনা বশে কেন পুনঃ পুনঃ

জনম গ্রহণ করে সংসার মাঝারে,

রোগ,শোক,জরা,মৃত্যু কেন করে ভোগ

বলিলেন সে সকল জানিতেন যাহা।

গম্ভীর বদনে রাধা শুনিল সকল।

এক দৃষ্টে চিতা পানে রহিল চাহিয়া,

দেখিতে লাগিল চিতা জ্বলিছে কেমন,

লেলিহান বহ্নিশিখা কেমনে উঠিছে

চিতা ধূম সাথে তাহা ঊর্দ্ধে বহুদূরে,

নিথর গঙ্গার জল করিয়া রঞ্জিত,

ঈষৎ কাঁপিয়া ধীরে সলিল প্রবাহে।

দেখিতে দেখিতে রাধা বলিল শিহরি—

